
სწავლის შედეგები
	ცოდნა და გაცნობიერება

· იცის მათემატიკური სასწავლო კურსების ძირითადი თეორემები და მათი დამტკიცებები;

· იცის  განსაზღვრებებისა და ტერმინოლოგიის შემოღება და მათი გამოყენება;

· აქვს მათემატიკური გამოთვლებისათვის აუცილებელი დაპროგრამების ენების ცოდნა;

· აქვს სტუდენტისათვის ცნობილი არატრივიალური ამოცანების მსგავსი ამოცანების ამოხსნის უნარი;

· აქვს არამათემატიკურად ჩამოყალიბებული მარტივი ამოცანების ამოხსნის მიზნით მათი მათემატიკურ ტერმინებში ფორმულირების უნარი;

· აქვს აბსტრაქტული აზროვნების, ამნალიზისა და სინთეზის უნარი;

· აქვს დასკვნის გამოტანისა და გააზრებული გადაწყვეტილების მიღების უნარი;

· შეუძლია თეორიული და პრაქტიკული მუშაობის პროცესში აღმოცენებული პრობლემების დანახვა, მათი ანალიზი, შესაბამისი დასაბუთებული დასკვნის გამოტანა და მოგვარების გზების დასახვა სტანდარტული და გამორჩეული მეთოდების გამოყენებით;
· შეუძლია დავალების შესასრულებლად აუცილებელი მასალის მოძიება, დამუშავება და შესაბამისი დასკვნის გამოტანა.   
კომუნიკაციის უნარი

· აქვს ლოგიკური მათემატიკური მსჯელობისა და მისგან გამომდინარე დასკვნების ნათლად, ზუსტად და გასაგები ფორმით გადმოცემის უნარი ქართულად და უცხო ენაზე, როგორც ზეპირად, ისე წერილობით;

· აქვს საინფორმაციო და საკომუნიკაციო ტექნოლოგიების გამოყენების უნარი სხვადასხვა წყაროდან ინფორმაციის მოძიების, დამუშავებისა და სათანადო დონეზე პრეზენტაციის მიზნით;

· აქვს თანაკურსელებთან და ლექტორებთან კომუნიკაციის უნარი;
· შეუძლია კომპიუტერული ტექნიკის შემოქმედებითად გამოყენება;
· შეუძლია საჭირო ინფორმაციის მოძიება, მიღებული ინფორმაციის დამუშავება და სხვებისათვის გადაცემა.
სწავლის უნარი

· აქვს მათემატიკური აზროვნების, ანალიზისა და სინთეზის უნარი;

· აქვს სასწავლო კურსით გათვალისწინებული მასალის ათვისების უნარი და უყალიბდება გარკვეული ჩვევები, რომლებიც ეხმარება სტუდენტს არა მხოლოდ მათემატიკაში შემდგომი საფუძვლიანი ცოდნის მიღებაში, არამედ ზოგადად მათემატიკური და ლოგიკური აზროვნების ჩამოყალიბებაში;
· შეუძლია საკუთარი სასწავლო პროცესის დაგეგმვა და შეფასება;
· აქვს როგორც დამოუკიდებლად, ისე ჯგუფში მუშაობის უნარი;

· შეუძლია საბაკალავრო ნაშრომზე მუშაობა და მიღებული შედეგის ნათლად და მკაფიოდ ჩამოყალიბება, გაფორმება და საჯაროდ გადმოცემა;

· შეუძლია მაგისტრატურის საფეხურზე სწავლის წარმატებით გაგრეძელება.
ღირებულებები
· იცის ეთიკის პრინციპები და ნორმები, იცავს მათ თანაკურსელებთან და ლექტორებთან ურთიერთობის დროს;
· აქვს პროფესიული ეთიკის სტანდარტების დაცვის უნარი;
· აცნობიერებს მასზე დაკისრებული დავალების მნიშვნელობას და პასუხისმგებლობით ეკიდება მის შესრულებას;
· შეუძლია ჩამოყალიბებული ღირებულებების დამკვიდრება.

შეფასების სისტემა ითვალისწინებს:

ა) ხუთი სახის დადებით შეფასებას

ა.ა) (A) ფრიადი – შეფასების 91 - 100 ქულა;

ა.ბ) (B) ძალიან კარგი – მაქსიმალური შეფასების 81 - 90 ქულა;

ა.გ) (C) კარგი – მაქსიმალური შეფასების 71 - 80 ქულა;

ა.დ) (D) დამაკმაყოფილებელი – მაქსიმალური შეფასების 61 - 70 ქულა;

ა.ე) (E) საკმარისი – მაქსიმალური შეფასების 51 - 60 ქულა.

ბ) ორი სახის უარყოფით შეფასებას

ბ.ა) (FX) ვერ ჩააბარა – მაქსიმალური შეფასების 41 - 50 ქულა, რაც ნიშნავს, რომ სტუდენტს ჩასაბარებლად მეტი მუშაობა სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება;

ბ.ბ) (F) ჩაიჭრა – მაქსიმალური შეფასების 40 ქულა და ნაკლები, რაც ნიშნავს, რომ სტუდენტის მიერ ჩატარებული სამუშაო არ არის საკმარისი და მას საგანი ახლიდან აქვს შესასწავლი.

კრედიტის მიღება შესაძლებელია მხოლოდ სტუდენტის მიერ სილაბუსით დაგეგმილი სწავლის შედეგების მიღწევის შემდეგ, რაც გამოიხატება ზემოთ მოყვანილი ერთ-ერთი დადებითი შეფასებით.

სტუდენტების შეფასებისას გათვალისწინებული იქნება როგორც თეორიული საკითხების ცოდნა, ასევე პრაქტიკული ამოცანების ამოხსნის უნარი. სტუდენტთა ცოდნის შეფასება მოხდება შემდეგი კომპონენტების გათვალისწინებით: შუალედური შეფასებები და დასკვნითი შეფასება. ამ კომპონენტების ქულათა ჯამი შეადგენს 100 ქულას. შუალედური შეფასებების კომპონენტები გაწერილია შესაბამისი სასწავლო კურსის/კომპონენტის სილაბუსში.

შუალედური შეფასებებისა და დასკვნითი შეფასების ქულათა გადანაწილება და თითოეული მათგანის მინიმალური კომპეტენციის ზღვარი განისაზღვრება შესაბამისი სასწავლო კურსის/კომპონენტის სილაბუსის მიხედვით, იმ პირობით, რომ დასკვნითი შეფასების მინიმალური კომპეტენციის ზღვარი არ აღემატება მისთვის გათვალისწინებული ქულების 60%-ს.

შუალედური, დასკვნითი და დამატებითი გამოცდები ტარდება წერილობითი ფორმით უნივერსიტეტის ერთიანი საგამოცდო ცენტრის მეშვეობით, რომელიც მუშაობს შესაბამისი დებულების მიხედვით.

წერითი გამოკითხვების და შუალედური/დასკვნითი გამოცდის ჩატარების თარიღებზე სტუდენტები იქნებიან ინფორმირებულნი წინასწარ.

პრეზენტაციები ჩატარდება სემესტრის განმავლობაში. სტუდენტები თავად აირჩევენ პრეზენტაციის ჩატარების თარიღს და თემატიკას სილაბუსში მოყვანილი მასალიდან.

დაუშვებელია სტუდენტის მიერ პლაგიატობა ან სტუდენტისთვის შეუფერებელი საქციელი. დარღვევის შემთხვევაში სტუდენტი მოხსნილი იქნება წერითი ან ზეპირი გამოკითხვიდან/საკონტროლო წერიდან და გამოცდიდან 0 შეფასებით.    

საბაკალავრო ნაშრომის შეფასება ხდება 100 ქულიანი სისტემით, ზემოთ მოყვანილი შეფასების სისტემის მეშვეობით და რეგულირდება საბაკალავრო ნაშრომის შემუშავების, გაფორმების, დაცვისა და შეფასების წესის შესახებ დებულებით.

